
CepEXJ DITEIOMATTCVUS

CCLXIX .

RUDOEFEI SENIORIS Dicrff DER VECKER ET

RUDOLFIL JUNIORIS MARCHIONUM BADENSIUM

PACTUM SUCCESSORIUM .

ANNO MCCCLVI .

Erx autograplio

W Rudolſi der Elter Marggraff aue Baden , den man nennet den

Moectſier , vnnd wür Marggraff Rudolſi der Sung Marggraſſen
Friederichis ſeeligen Sohn , Erkhennen vnns Offenbar an dieſem Brieffe ,
vnnd thun kundt allen den , die In ſehend oder hören leſsen , Das Wür

mit wolbedachtem mut , vnnd mit Rathe vnnſer Freundte , Alle vnnſer

Landt , Leüte , Stete vnd Burge wie man das genennen mag , Die wir

Jezundt haben , oder hernach gewinnen möchten , an einander vermacht

haben , vnnd vermachen an dieſsem gegenwürtigen Brieffe , Allſo Be -

ſcheidenlichen , Wer es , das vnnſer Einer ohne Leibes Lehen erben

abgienge , da Gott für ſey , So ſoll der Annder ſein Landt vnd ſeine

Herrſchafft Erben , in aller der maſſe „ Alls ſie der abgangen innen ge -

habt hat , Were auch das vnnſer einer Dochter lieſse Eine oder mer

( die man berathen wollte , zue der Welde der ſol man geben , Tau -

ſent marckh Silbers ahn Barſchafft , oder ſonnſt an guter Werunge, )
Es foll auch vnnſer kheiner dem Andern ſein Landt , Leuthe , vnd

Herrſchafften empfremden in keiner hande Weys , die wür oder man

erdenckhen möchte , ohne alle Geuerde vnd Argliſt , Were auch das

vnnſer Einer verſezen müeſte , vngeuerlichen , das ſoll vnnſer einer drey

monaten vor anbieten , vmb alls vill geltes , als Im ein ander daruff lei -

hen wollte , dem er es verſezen mueſte , Were aber das vnnſer Einer

des gellts nicht gehaben möchte , Weme Er es dan verſezet dem ſoll er

es in der maſsen verſezen , das Jener dem man die güter verſezt hat

dem Einen allſo wol mit der Loſung gehorſam ſey , alls dem Andern

Vnnd welcher vnnſer dan allſo die güter gelöſt hat , der ſoll aber dem

Andern die gütter zu löſsen geben , als Jener thede , von dem Er die

güter gelöſt hete , Were auch das vnnſer Einer verkauffen mueſte , So

ſoll Er es dem Andern vor anbietten ein halb Jahr , vnnd ſoll Im dan die

güter zu kauffen geben , nach der Dreyer Rathe vnd Heyſse die hernach

geſchrieben ſtendt , Auch ſoll vnnſer Einer dem Andern getreulichen

beholffen ſein , wider aller mehnigelich niemandts auſsgenommen , der

Im an ſein Leib , oder an ſein gut , an ſein Landt , oder an ſein Leuthe

greiffen wollte , nach der dreyer ſprechen oder des merertheils , Wollte

darüber vnnſer einer , einem Anndern helffen oder dienen , oder ſunſt mit

dem Reiche , oder des Reichs Steten mutwillen wollte , da foll der An -

der nicht mit zuſchaffen haben , Er wolle Ime dan von mutwillen vnd

gern beholffen ſein , vnnd ſoll auch nicht wider In ſein , Es ſoll auch

vnnſer Einer dem Andern ſein geleith helffen getreuelichen ſchirmen
ohn alles geuerde , alls ob es In ſelber angienge , Were auch das an den

vorgeſchriebenen Articulen , oder ſonſt an andern ſtukhen , die ſich noch

verlauflen möchten keinerley zweiungen zwiſchen vnns , vnnſern Die -

nern vnd Amptleuthen wurden , oder vfferſtunden , Darüber haben Wür

EEA



452² COoDPEXJ DITPIOMATICVUS

Marggraff Rudolff der elter , Otten von Selbach erkorn nu einem ge -
meinen Mann , Vnnd wir Marggraff Rudolff der Junger haben gekoren
Arnolden Pfawen von Riepur , vnnd wür haben bayderſeits , zu einem

gemeinen driten Mann gekorn Conraden von Windekh „ WMWelcherley
Brüche zwiſchen vnns endtſtunden , alls vorgeſchrieben ſtet , welchem

vnns dan der Bruch geſchehe , der mag die drey mahnen , die ſollen dar -

nach In den nechſten vierzehen tagen , nach der mahnunge , gehn Ba -

den oder gehn Ettlingen reiten , an welche Statt der Zzweyer einer will ,

der Sie gemanet hat , vnnd ſollen auch wür baide , mit den vorgenanten

dreyen reitten in die Statt , vnnd ſollen Wir , noch die drey vſſer der

Statt nimmer kommen , Sie haben vnns dan entſchaiden , mit der min -

ne oder mit dem Rechten , das Soll auch an In ſteen , vnnd wie ſie das

entſchaiden , das ſollen Wir bayderſeit ſteete hallten , Achten auch die

drey , das es Nuze were , ſo mögend ſie vnns vnd In ein zeyttlich Zil

geben , alls dan zeitlich iſt , Were auch das der Dreyer Einer abgienge
von todes wegen , das Gott lang wende , ſo ſoll der , dem Er abgegan -

gen iſt , einen andern dargeben , binnen vierzehen Tagen , an des abge -

gangen ſtatt , Were auch das Cunradt von Windeckh abgienge , So ſol -

len Wür von beeden ſeiten , aber binnen vierzehen tagen einen andern

driten Mann dargeben , Möchten Wir das in der zeytt nicht vberkhom -

men , ſo ſollen wür beede , mit vnnſern vorgenanten zwen geadleden
gehn Baden reiten , vnnd nicht dannen zu khommen , Wir ſein dan

eins dritten mans vberkhommen „ M] Möchten Wür das nicht gethon , ſo

haben vnns die zwen einen driten man macht 2u geben , vnnd wen Sie

vnns gebend , da ſoll vnns mit begnügen , Alle diſe vorgeſchriebne
Stukh vnd Articul vnd Ir Jeglich Beſunder , haben wir beederſeits gelobt

mit guten Trewen , vnnd haben das zu den Heyligen geſchworen , ſteet

vnd veſt zu hallten ohne alles geuerde , vnnd welcher vnnder vnns alſo

Böſe were , das Gott verbiete , Das Er der vorgeſchriebenen Articul Ei-
nen oder mehr überfuhre vnd breche , So ſoll des Landt „ Leuthe vnnd

alle ſeine Amptleuthe , der den Bruch gethan hete , dem Andern war -

ten vnnd gehorſam ſein allſo lang , biſs das der Bruch , dem Er geſche -
hen iſt , genzlichen vnd gar vffgericht vnnd widerkhait wirt Deſs zue

einem wahren Vrkhundt , So hat vnnſer Jeglicher ſein Inſiegel an dieſen

Brieff gehenlhet , vnnd auch zu einer merern Sicherhait vnd gedecht -
nuſse , So haben wir gebetten den Durchleuchtigen Hochgebohrnen
Fürſten vnd Herrn , Herrn Rupert den Elltern Pfalzgraffen bey Rhein ,
des Römiſchen Reichs Obriſten Druchſeſsen vnd Herzogen in Baiern

vnnd den Edlen Grafen Ludwig von Gtingen vnnſern lieben Oheimen ,

das Sie zu gezeugnuſse Ire Inſiegel zu vnnſern , vnnd der dreyer Inſie -

gel die ahn dieſsem Brieff ſtendt , haben gehenkhet an dieſsen Brieff ,

vnnd wir die obgenante Rat Lüte vnnd Obman , haben von geheiſse vnn -

ſer vorgenanten Herrn , vnnſere Inſiegel zu Iren Inſiegeln auch gehen -

khet an dieſsen Brieff , vnnd globen In guten trewen an Aids ſtatt , Al -

les das zu thun vnnd zu follnfüeren , das von vnns an dieſsem Rrieff ſte -
het , vnnd alls verre es vnns zvgehört , Der Brieff iſt geben zu Ettlin -

gen , an dem nechſten Montag nach Sant Michaelstag , nach Chriſts ge -

burt , Dreizehen hundert Iahr , darnach in dem Sechs vnd Fünffaigſten

Jahre .

